
МИНИСТЕРСТВО ЗА ТРАНСПОРТ И ВРСКИ

Врз основа на член 18 став (14) од Законот за просторно и урбанистичко планирање 
(„Службен весник на Република Македонија“ бр. 199/14, 44/14, 193/15 и 31/16), 
министерот за транспорт и врски донесе

ПРАВИЛНИК ЗА НАЧИНОТ ЗА ИЗДАВАЊЕ, ОБНОВУВАЊЕ И ОДЗЕМАЊЕ НА 
ЛИЦЕНЦИТЕ И ОВЛАСТУВАЊАТА, ФОРМАТА И СОДРЖИНАТА НА 
ОБРАЗЕЦОТ НА ЛИЦЕНЦИТЕ И ОВЛАСТУВАЊАТА, ВИСИНАТА НА 

НАДОМЕСТОКОТ ЗА ИЗДАВАЊЕ НА ЛИЦЕНЦИТЕ И ОВЛАСТУВАЊАТА, 
КАКО И ФОРМАТА, СОДРЖИНАТА И НАЧИНОТ НА ВОДЕЊЕТО НА 

РЕГИСТРИТЕ

Член 1
Со овој правилник се пропишува начинот за издавање, обновување и одземање на 

лиценците и овластувањата, формата и содржината на образецот на лиценците и 
овластувањата, висината на надоместокот за издавање на лиценците и овластувањата, како 
и формата, содржината и начинот на водењето на регистрите.

Член 2
За издавање на лиценца за изработување на урбанистички планови и на лиценца за 

ревизија на урбанистички планови се поднесува писмено барање до органот на државна 
управа надлежен за вршење на работите од областа на уредување на просторот.

За обновување на лиценца за изработување на урбанистички планови и на лиценца за 
ревизија на урбанистички планови се поднесува писмено барање до органот на државна 
управа надлежен за вршење на работите од областа на уредување на просторот.

Член 3
Одземањето на лиценцата за изработување на урбанистички планови и на лиценцата за 

ревизија на урбанистички планови се врши согласно член 18 став (3) од Законот за 
просторно и урбанистичко планирање.

Одземањето на овластувањето за изработување на урбанистички планови и на 
овластувањето за ревизија на урбанистички планови се врши согласно член 18 став (7) од 
Законот за просторно и урбанистичко планирање.

Член 4
Лиценцата за изработување на урбанистички планови се издава на образец во А-4 

формат на специјална хартија во зелена боја.
Формата и содржината на лиценцата од ставот 1 на овој член се дадени во Прилог 1 кој 

е составен дел на овој правилник. 
За добивање на лиценца за изработување на урбанистички планови се плаќа надоместок 

во висина од 10.000,00 денари.

Член 5
Лиценцата за ревизија на урбанистички планови се издава на образец А-4 формат на 

специјална хартија во светло сина боја.
Формата и содржината на лиценцата од ставот 1 на овој член се дадени во Прилог 2 кој 

е составен дел на овој правилник. 
За добивање на лиценца за ревизија на урбанистички планови се плаќа надоместок во 

висина од 10.000,00 денари.

Член 6
Овластувањето за изработување на урбанистички планови се издава на образец А-4 

формат на специјална хартија во портокалова боја.
Формата и содржината на овластувањето од ставот 1 на овој член се дадени во Прилог 

3 кој е составен дел на овој правилник. 
За добивање на овластување за изработување на урбанистички планови се плаќа 

надоместок во висина од 3.000,00 денари.

Член 7
Овластувањето за ревизија на урбанистички планови се издава на образец А-4 формат 

на специјална хартија во црвена боја.
Формата и содржината на овластувањето од ставот 1 на овој член се дадени во Прилог 

4 кој е составен дел на овој правилник. 
За добивање на овластување за ревизија на урбанистички планови се плаќа надоместок 

во висина од 3.000,00 денари.

Член 8
Регистарот за издадени и одземени лиценци за изработка на урбанистички планови се 

води во електронска форма.
На насловната страна на електронскиот регистар со големи букви е испишан текстот:
„НАДЛЕЖЕН ОРГАН“, „РЕГИСТАР НА ИЗДАДЕНИ И ОДЗЕМЕНИ ЛИЦЕНЦИ ЗА 

ИЗРАБОТУВАЊЕ НА УРБАНИСТИЧКИ ПЛАНОВИ“. Под овој текст се содржани 
рубриките во кои се внесуваат следните податоци: реден број, број на лиценцата, назив и 
седиште на правното лице, датум на издавање на лиценцата, рок на важење на лиценцата, 
број и датум на решението со кое е одземена лиценцата и забелешка за извршени 
промени.

Формата и содржината на регистарот од ставот 1 на овој член се дадени во Прилог 5 кој 
е составен дел на овој правилник. 

Член 9
Регистарот за издадени и одземени лиценци за ревизија на урбанистички планови се 

води во електронска форма.
На насловната страна на електронскиот регистар со големи букви е испишан текстот:
„НАДЛЕЖЕН ОРГАН“, „РЕГИСТАР НА ИЗДАДЕНИ И ОДЗЕМЕНИ ЛИЦЕНЦИ ЗА 

РЕВИЗИЈА НА УРБАНИСТИЧКИ ПЛАНОВИ“. Под овој текст се содржани рубриките во 
кои се внесуваат следните податоци: реден број, број на лиценцата, назив и седиште на 
правното лице, датум на издавање на лиценцата, рок на важење на лиценцата, број и датум 
на решението со кое е одземена лиценцата и забелешка за извршени промени.

Формата и содржината на регистарот од ставот 1 на овој член се дадени во Прилог 6 кој 
е составен дел на овој правилник. 

Член 10
Регистарот за издадени и одземени овластувања за изработка на урбанистички планови 

се води во електронска форма.
На насловната страна на електронскиот регистар со големи букви е испишан текстот: 
,,НАДЛЕЖЕН ОРГАН“, ,,РЕГИСТАР ЗА ИЗДАДЕНИ И ОДЗЕМЕНИ 

ОВЛАСТУВАЊА ЗА ИЗРАБОТУВАЊЕ НА УРБАНИСТИЧКИ ПЛАНОВИ“. Под овој 
текст се содржани рубриките во кои се внесуваат следните податоци: реден број на 
барањето за издавање на овластување, датум на барањето за издавање на овластување, име 

и презиме на носителот на овластувањето, датум на издавање на овластувањето, датум на 
одземање на овластувањето, број на издаденото овластување, број на одземеното 
овластување и рок на важење.

Формата и содржината на регистарот од ставот 1 на овој член се дадени во Прилог 7 кој 
е составен дел на овој правилник. 

Член 11
Регистарот за издадени и одземени овластувања за ревизија на урбанистички планови 

се води во електронска форма.
На насловната страна на електронскиот регистар со големи букви е испишан текстот:
,,НАДЛЕЖЕН ОРГАН“, ,,РЕГИСТАР ЗА ИЗДАДЕНИ И ОДЗЕМЕНИ 

ОВЛАСТУВАЊА ЗА РЕВИЗИЈА НА УРБАНИСТИЧКИ ПЛАНОВИ“. Под овој текст се 
содржани рубриките во кои се внесуваат следните податоци: реден број на барањето за 
издавање на овластување, датум на барањето за издавање на овластување, име и презиме 
на носителот на овластувањето, датум на издавање на овластувањето, датум на одземање 
на овластувањето, број на издаденото овластување, број на одземеното овластување и рок 
на важење.

Формата и содржината на регистарот од ставот 1 на овој член се дадени во Прилог 8 кој 
е составен дел на овој правилник.

Член 12
Со денот на влегувањето во сила на овој правилник престанува да важи Правилникот за 

содржината, формата и начинот на водење на Регистарот на издадени и одземени лиценци 
за изработување на урбанистички планови и Регистарот на издадени и одземени 
овластувања за изработување на урбанистички планови (“Службен весник на Република 
Македонија“ бр.40/13).

Член 13
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр.01-8078/1 Министер 
3 јуни 2016 година за транспорт и врски,

Скопје Владо Мисајловски, с.р.

